
Gruveverksemda på Litlabø skriv seg attende frå 1860-åra. Opp mot hundreårsskiftet vart det drive i dagbrot, med sterkt varierande arbeidsstokk. Frå 1907 kom gruveområdet i eiga åt det belgiske selskapet Compagnie Miniere Belge/Norvegienne, og nokre år seinare åt det tyske Waldhof-konsernet. 





Under desse vart A/S Stordø Kisgruber bygt opp med eit moderne produksjonsanlegg, og høvelege bustader for dei tilsette. Mesteparten av opplysningane ein har om levevis og sosiale tilhøve i gruvesamfunnet, gjeld perioden etter 1907.





Kjelder





Hovudkjelda for denne artikkelen er intervju med arbeidarar og husmødre som har vore knytta til gruveområdet. Intervjua er gjorde av Kristen Sørheim, Svein Jæger Koppang og underteikna.





I ein viss mon har eg òg nytta opplysningar frå bedriftsarkivet. Det gjed eit utval frå personal- og husleigearkivet frå før 1930. Dessutan opplysningar om prisar og vareslag i Samvirkelaget, der mest alle arbeidarfamiliane som budde på Litlabø, handla. Og
